
ᐱᓕᕆᐊᒃᓴᐅᔪᒪᔪᖅ ᖃᐅᓱᐃᑦᑑᑉ ᒥᕝᕕᐊᑕ ᑭᓈᓗᖃᕐᕕᐊᓂ 

ᐸᐲᔅ ᕈᐃ, MPE, ᓄᓇᕗᑦ ᒐᕙᒪᖓ-ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ, ᕿᑭᖅᑖᓗᒃ, ᐃᕐᖐᓐᓈᖅᑕᐅᑦ: 

broy@gov.nu.ca 

 

ᖃᐅᓱᐃᑦᑑᑉ ᒥᕝᕕᐊ ᒪᕐᕈᓕᕿᐅᑉ ᓯᒡᔭᖓᓃᑉᐳᖅ ᓂᒋᖓᓂ, ᐃᓚᒋᔭᐅᖃᑕᐅᓪᓗᓂᑦ ᑯᐃᓐ ᐃᓕᓴᐱᐅᑉ ᕿᑭᖅᑕᖏᓐᓂ, 

ᐅᕙᓃᐸᓗᒃᖢᓂᑦ 74043N, ᑐᑭᒧᑦ 94058’W. ᖃᐅᓱᐃᑦᑐᖅ ᒪᕐᕉᓕᖓᔫᕗᖅ: ᒥᕝᕕᒃ ᐊᐅᓚᔪᓐᓇᐅᑎᖏᓪᓗ ᑐᑦᑕᕐᕕᖏᓪᓗ, ᑕᓪᓕᒪᑦ 

ᑭᓛᒥᑕᔅ ᐅᖓᓯᒃᑎᒋᔪᕐᓗ, ᕼᐋᒻᒪᓚᖓ ᓄᓇᓕᖕᓂᕐᒥᐅᑦ ᐃᒡᓗᖃᖅᑐᑦ ᐃᖅᑲᓇᐃᔭᕐᕕᖃᖅᑐᓪᓗ. ᐊᑯᓐᓂᖓᓂ ᐃᒡᓗᐊᓗᑯᓘᔭᖃᖅᐳᖅ, 

ᐅᔾᔨᕐᓇᓛᖑᔪᖅ ᓂᒋᐊᓂ ᐅᖅᓱᐊᓗᖃᕐᕖᑦ. ᒫᓐᓇᐅᔪᖅ ᒥᕝᕕᖓ ᖃᓂᒋᔭᖓᓃᑦᑐᓪᓗ ᐃᒡᓗᐊᓗᐃᑦ ᑲᒪᒋᔭᐅᕗᑦ ᓄᓇᕗᑦ ᒐᕙᒪᖓᑦᑕ 

ᐱᕙᓪᓕᐊᔪᓕᕆᔨᒃᑯᖏᓐᓂᑦ (GN-ED&T). ᓄᓇᖓ ᑐᐊᐸᐅᕗᖅ ᕿᕿᓐᓂᑯᒧᑦ ᓯᐅᕋᖕᒧᓪᓗ/ᑐᐊᐸᖕᒧᓪᓗ ᓯᒡᔭᐅᓂᒃᑯᒧᑦ. ᖄᕆᔭᖓ 

ᕿᕿᓐᓂᐅᑉ ᑎᑭᐅᑎᓱᖔᕐᔪᒃᐳᖅ 1.4 ᐆᒃᑐᕋᐅᑎᓂᒃ, ᑎᑭᐅᒪᑐᐃᓐᓇᖅᐸᒃᖢᓂᓗ 0.50 ᐆᒃᑐᕋᐅᑦ. ᐱᔪᒥᓇᖅᖢᓂ, ᐊᐅᔭᐅᓲᖅ ᑕᒫᓂ 

ᕿᓚᒥᑯᓗᒃ. ᓯᓚ ᐅᖅᑰᓚᐅᑲᓲᖅ ᑕᖅᑭᖅ ᓇᑉᐸᖓᓂᓗ ᕿᕿᓐᓂᖓ ᐊᐅᒃᐸᓪᓕᐊᔪᓐᓇᖅᖢᓂ. 

ᐃᒪᕐᒧ ᐱᔪᓐᓇᐅᑎᖓᑦᑕ ᓇᐃᓴᐅᑖ NWB 3YRB 0308 ᑐᓐᓂᖅᑯᑕᐅᓚᐅᖅᑐᖅ ᐱᕙᓪᓕᐊᔪᓕᕆᔨᒃᑯᓐᓄ ᓄᕕᐱᕆ 30, 2003 

ᐃᓱᓕᓚᐅᖅᖢᓂᓗ ᓄᕕᐱᕆ 30, 2008. ᑖᓐᓇ ᐃᒪᕐᒧ ᐱᔪᓐᓇᐅᑎ ᐃᒪᖃᕈᑕᐅᕙᓚᐅᖅᐳᖅ, ᑭᓈᓗᖃᕐᕕᒃ ᐊᒃᑕᕐᕕᓗ. ᑭᓯᐊᓂᓕ, 

ᐃᒪᒋᔭᐅᕙᒍᓐᓃᓚᐅᖅᑐᑦ ᒥᕝᕕᐅ ᖃᓂᒋᔭᖓᓃᑦᑐᖅ ᑕᓯᖅ ᖃᖓᑲᓪᓚᐅᓕᖅᑐᖅ ᓱᕈᖃᕐᓂᖓᑦ ᐱᓪᓗᒍᑦ. ᑕᐃᓐᓇᐅᓚᐅᖅᑎᓪᓗᒍᑦ, 

ᓇᖕᒥᓂᕆᔭᐅᔪᒃᑯᑦ ᑳᓐᑐᕌᒃᑎ, ᒫᓐᓇ ATCO-ᖑᔪᖅ, ᐃᒪᖃᖅᑎᑦᑎᕙᒃᐳᑦ ᓄᓇᓯᐅᑎᒃᑯᑦ ᒥᕝᕕᖕᒥ ᖃᓂᒋᔭᖓᓃᑦᑐᓄᓪᓗ 

ᐃᒪᖅᑖᖅᐸᒃᖢᑎᒃ ᕼᐋᒻᒪᓚᐅᑉ ᐃᒥᖅᑕᕐᕕᖓᓂ. ᒫᓐᓇᐅᔪᖅ ᑭᓈᓗᓕᕆᔭᐅᓲᖑᕗᖅ ATCO-ᑯᓐᓂ ᑯᕕᔭᐅᕙᒃᖢᓂᓗ ᑭᓈᓗᖃᕐᕕᖓᓄ. 

ATCO ᓂᐅᕕᓲᖑᕗᑦ 5 ᒥᓕᐊᓐ ᓖᑕᔅ ᐃᒪᕐᒥᑦ ᕼᐋᒻᒪᓚᒃᑯᓐᓂ ᓂᐅᕐᕈᑎᒋᕙᒃᖢᓂᐅᓪᓗ ᒥᕝᕕᒧᑦ ᖃᓂᒋᔭᖏᓐᓃᑦᑐᓄᓪᓗ. ATCO-ᑯᑦ 

ᐊᑭᖃᕆᕗᑦ ᑭᓈᓗᓕᕆᔭᐅᓂᕐᒧᑦ. ᓇᖕᒥᓂᖅ ᐊᒃᑕᖅᓯᕙᒃᖢᑎᒃ ᕼᐋᒻᒪᓚᐅᑉ ᐊᒃᑕᕐᕕᖓᓄ. 

ᓄᑖᙳᕆᐊᕈᑎᒥᒃ ᑐᓐᓂᖅᑯᑎᖃᓚᐅᖅᑐᑦ ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓄ ᐅᓪᓗᓕᖅᓯᒪᓪᓗᓂ ᓄᕕᐱᕆ 28, 2008 

ᑭᒃᑯᑐᐃᓐᓇᕐᓂᓪᓗ ᕿᒥᕐᕈᔭᐅᓯᒪᓪᓗᓂ ᓂᓪᓕᕐᕕᐅᓯᒪᓪᓗᓂᓗ. ᖃᓄᐃᓕᐅᕈᑕᐅᔪᑦ ᑕᒪᑐᒧᖓ ᓄᖅᑲᖓᑎᑕᐅᓚᐅᖅᑐᑦ ᑭᓯᐊᓂ 

ᓱᓪᓗᓕᖕᓂ ᐱᔪᓐᓇᐅᑎᒧᑦ 3BM-RUT 1520 ᓄᑖᙳᕆᐊᖅᑕᐅᓚᐅᖅᖢᓂ ᒫᔾᔨ 30, 2015. ᐸᕐᓇᐅᑕᐅᓚᐅᖅᑐᖅ ᓴᓇᔭᐅᔪᒪᓪᓗᓂ 

WWTP ᓅᑕᐅᓗᑎᓗ ᑭᓈᓗᓕᒫᑦ ᑭᓈᓗᖃᕐᕕᖕᒧ. ᓴᓇᔭᐅᔪᒃᓴᖓ ᑐᒃᓯᕋᐅᑕᐅᔫᑉ ᐃᒪᕐᓗᑯᓕᕆᕝᕕᒃ ᑭᖑᕙᕆᐊᖅᑕᐅᔪᖅ. 

ᐱᔾᔪᑎᒋᓪᓗᒍᑦ ᒥᕝᕕᐅᑉ ᑭᓈᓗᖃᕐᕕᖓ ᐊᑐᖅᑕᐅᖏᓐᓇᕈᓐᓇᕆᐊᓕᒃ. 

ᑖᓐᓇ ᐱᕙᓪᓕᐊᔭᐅᑎᓪᓗᒍᑦ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐃᓛᒃᑯᑦ ᐃᒪᕐᒧ ᐱᔪᓐᓇᐅᑎᑖᓚᐅᖅᑐᑦ 1BR-RBL 1419 ᐅᓪᓗᓕᒃ ᔪᓚᐃ 

11, 2014 ᐋᖅᑭᒋᐊᖁᓪᓗᒍᑦ ᐊᒃᑕᑯᖃᕐᕕᐅᔪᖅ ᑭᓈᓗᖃᕐᕕᐅᑉ ᖃᓂᒋᔭᖓᓃᑦᑐᖅ ᑖᓐᓇᓗ ᐃᓚᒋᔭᐅᖃᑕᐅᓚᐅᖅᖢᓂ ᒥᕝᕕᐅᑉ ᐃᒪᕐᒧ 

ᐱᔪᓐᓇᐅᑎᖓᓄ NWB YRB 0308. ᒥᕝᕕᐅᑉ ᑭᓈᓗᓕᕆᕝᕕᖓ ᒫᓐᓇᐅᔪᖅ ᐃᓗᓕᖃᖅᐳᖅ ᑎᓴᒪᐃᓕᖓᔪᓂᒃ ᐃᒪᕐᒧ ᐱᔪᓐᓇᐅᑎᒧᑦ 

NWB YRB 0308. ᑖᓐᓇ ᑕᐃᒪᐃᓚᐅᖅᑐᖅ ᐱᔾᔪᑎᖃᖅᖢᓂ, ᒥᕝᕕᒃ ᓇᖕᒥᓂᕆᔭᐅᓂᖓᓄ ᑲᓇᑕᒥ ᐅᓇᑕᖅᑐᒃᓴᖏᓐᓂ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. “ᐊᕕᓚᐅᖅᑎᓪᓗᒋᑦ ᓄᓇᑦᓯᐊᕐᒥ 1999-ᖑᑎᓪᓗᒍᑦ, ᒥᕝᕕᒃ ᑐᓐᓂᖅᑯᑕᐅᓚᐅᖅᑐᖅ ᓄᓇᕗᑦ ᒐᕙᒪᖓᓄ 

(GN).  ᒪᓕᒋᐊᖃᖅᖢᓂ ᐊᖏᕈᑎᑎᒍᑦ ᓄᓇᑦᓯᐊᖅ ᒐᕙᒪᖓ ᐊᒻᒪ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ (ᖃᑯᒍᙳᕐᒪᓗ ᓄᓇᕗᑦ ᒐᕙᒪᒃᑯᑦ) 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑲᒪᒋᔭᕆᐊᖃᖅᑎᑦᑎᓚᐅᖅᑐᖅ ᐊᕙᑎᒥᒃ ᓱᕈᕈᑕᐅᓯᒪᔪᓂᒃ ᐊᕙᑎᓕᕆᓂᕐᒧᓪᓗ ᒪᓕᒋᐊᓕᖕᓂ 

ᒪᓕᒃᑕᐅᓯᒪᙱᑦᑐᓂᒃ ᐱᔾᔪᑎᖃᖅᖢᑎᒃ ᖃᓄᐃᓕᐅᕈᑕᐅᔪᓂᑦ ᑐᓐᓂᖅᑯᑕᐅᓚᐅᖅᑎᓐᓇᒍᑦ (ᔮᒃᔅ ᕕᑦᕗᑦ, 2006, ᒪᒃᐱᕈᑦ.2).” 

ᐱᔾᔪᑎᖃᖅᖢᓂᑦ ᐊᕕᖕᓂᖏᓐᓄᑦ ᐱᔾᔪᑎᖃᕆᓪᓗᓂ ᐅᖓᓯᖕᓂᖓᓄᑦ ᓄᓇᓕᖕᓂ, ᐃᓛᒃᑯᑦ ᐃᒪᕐᒧ ᐱᔪᓐᓇᐅᑎᖃᖃᑦᑕᖅᑐᑦ 

ᖃᐅᓱᐃᑦᑑᑉ ᒥᕝᕕᖓ. 

ᑕᒪᒃᑯᐊ ᒪᕐᕉᒃ ᑭᓈᓗᖃᕐᕕᓕᐊᖑᓂᑰᒐᓗᐊᑦ ᐃᓗᓪᓕᓕᖅᓯᒪᙱᖦᖢᑎᒃ ᓴᓇᔭᐅᓪᓚᕆᒃᓯᒪᙱᖦᖢᑎᒃ ᓅᑕᐅᑎᓪᓗᒋᑦ ᓄᓇᑦᓯᐊᖅ 

ᒐᕙᒪᖓᓄ (ᑎᓕ ᐅᓂᒃᑳᓕᐊᖓ 1996). ᐱᓪᓗᒍᑦ ᐃᓄᒋᐊᒃᑎᒍᕙᖕᓂᖓ 250-ᒥᑦ 600-ᒧ, ᑕᒪᒃᑯᐊ ᑭᓈᓗᖃᕖᑦ ᑕᑕᑉᐸᓚᐅᖅᑐᑦ 

ᐊᕐᕌᒍᑕᒫᖅ.  ᒪᕐᕈᐃᖅᓱᖅᖢᓂ ᑯᕕᔭᐅᓚᐅᖅᑐᖅ: ᐊᐅᔭᐅᓕᓵᖅᑎᓪᓗᒍᑦ ᐅᑭᐅᓕᓵᖅᑎᓪᓗᒍᓗ. ᖄᖏᐅᑎᕙᔾᔪᑎᖓ 

ᐊᑐᓕᖔᖅᐸᒃᑲᓗᐊᖅᑎᓪᓗᒍᑦ ᐅᑭᐅᖅ ᕿᑎᖅᐸᓯᐊᓂ.  

ᑭᓈᓗᒃ ᑲᒪᒋᔭᐅᓲᖅ ᐊᐅᔭᒃᑯᑦ 2ᑭᓛᒥᑕᔅ ᑕᑭᑎᒋᔪᖅ ᐃᒪᖅᓱᕐᒥᑦ ᑕᕆᐅᕐᒧᐊᓚᐅᕋᓂ. 

ᐃᒪᕐᓗᑯᕕᓂᓕᕆᕝᕕᓕᐅᓚᐅᖅᑎᓪᓗᒋᑦ ᐃᓚᒋᔭᐅᖃᑕᐅᓗᓂᑦ ᓯᓪᓗᓕᖕᓄ ᑐᒡᓕᐊᓂ ᐋᖅᑭᒋᐊᖅᑕᐅᕝᕕᐊᓂ, ᓄᓇᓕᐅᑉ 

ᑭᓈᓗᓕᒫᖏᑦ ᑭᓈᓗᓕᕆᕝᕕᖕᒧᐊᖅᑕᐅᖃᑦᑕᓛᖅᑐᑦ. ᑭᓈᓗᓕᕆᕝᕕᒃ ᓴᓇᔭᐅᓚᐅᖅᑎᓪᓗᒍᑦ ᐊᑐᓕᖅᑎᑕᐅᓗᓂᓗ, ᑕᒪᒃᑯᐊ 

ᑭᓈᓗᖃᕐᕖᑦ ᐊᑐᖅᑕᐅᔪᓐᓃᑐᐃᓐᓇᕆᐊᓖᑦ ᖁᔭᓈᖅᑕᐅᓗᑎᒡᓗ ᐊᑐᕈᓐᓃᖅᑎᑕᐅᓗᑎᒡᓗ. ᑕᐃᒪᐃᒻᒪᑦ, ᐋᖅᑮᓯᒪᙱᓚᑦ 

ᖁᔭᓈᖅᓯᓂᕐᒧᑦ ᐋᖅᑭᒋᐊᖅᓯᓂᕐᒧᓪᓗ ᑭᓈᓗᖃᕐᕕᖕᒥ ᑲᒪᒋᔭᐅᓛᕐᓂᖓᓄ ᓯᕗᓂᒃᓴᒥᑦ ᐃᒪᕐᓗᑯᓕᕆᕝᕕᖕᒧᑦ (WWTP) ᐱᓕᕆᐊᒃᓴᒥᑦ. 



ATCO-ᑯᑦ, ᓇᖕᒥᓂᕆᔭᐅᔪᖅ ᑳᓐᑐᕌᒃᑎ, ᓄᓇᓯᐅᑎᒃᑯᑦ ᐱᔨᑦᑎᕋᖃᑦᑕᖅᐳᑦ ᑕᒪᐃᓐᓄ ᐃᒪᕐᒧ ᑭᓈᓗᖕᓄᓪᓗ. ᐃᒪᕐᓗᑯ 

ᑲᒪᒋᔭᐅᕙᒃᖢᓂ ᑎᓴᒪᐃᓕᖓᔪᖅ ᑭᓈᓗᖃᕐᕕᖕᒥ ᓴᓇᔭᐅᓪᓚᕆᒃᓯᒪᙱᖦᖢᑎᒃ ᐊᐅᓚᑕᐅᓪᓗᑎᒡᓗ ᐃᖏᕐᕋᓂᕐᒧᑦ ᐋᖅᑭᒃᓱᐃᓂᕐᒧᓪᓗ 

ᐊᑐᐊᒐᖃᕋᑎᒃ. ᓇᓗᓇᐃᖅᓯᒪᕗᖅ ᐱᔪᓐᓇᐅᑎ # NWB 3YRB 0308 ᓂᐅᖅᑲᒐᒃᓴᒥᑦ ᐃᒪᖃᖃᑦᑕᙱᓐᓂᖓᓂᑦ ᑲᒪᒋᔭᖃᕐᕕᖕᒥᓗ. 

ᓯᕗᓂᒃᓴᒥᑦ ᓄᑖᖅ ᐋᖅᑭᒋᐊᖅᓯᒪᔪᕐᓗ ᐱᔪᓐᓇᐅᑎ ᑭᓈᓗᓕᕆᕝᕕᑐᐃᓐᓇᐅᓂᐊᖅᑐᖅ. 

 

 

 

                                                              

 

 

 

 

 

 

 

 

 

 

 

 

 

 

 

 

 

 

 

 


